
কবিতাবলী





সদা সেবে যারা সোমরস সুধা

ক্ষোভ লোভ শোক থাকে না ক্ষুধা,

রণজয়ী যেই সুধাপায়ী সেই,
শূর বিনে সুধা-স্বাদ জানে না।



(চিতেন)

“সুধার প্রেমেতে বাজ্রে বীণা,

বল্ সুধা বই ধন্ চাহিনা,
অমন মধুর নাই পিপাসা!

সুধা কিবা ধন সুধা সে কেমন,
সাধক বিনে কি জানিবে চাষা।”



(৬)

দৈত্য অরিদল দম্ভে কোলাহল
করে আস্ফালন করিল কত,

মত্ত মধুপানে দিতিসুতগণে
কি রূপে কোথায় করেছে হত।


তখন আবার বীণা-বাদ্যকর

বীণা নিল করে, সকরুণ স্বরে,
অমর দৰ্প করিল চূর;

আরক্ত লোচন ঘন গরজন;

ক্রমে ক্রমে সব হ’লো অদর্শন,
স্তব্ধ হইল অমরপুর।

